
ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ  ՄԱՍԻՆ
ՀՀ կառավարության որոշման նախագծի

ՀՀ Շիրակի մարզպետը գրությամբ ՀՀ ՏԿԵ նախարարություն է ներկայացրել  Ազատան համայնքի ավագանու 15.07.2020թ. թիվ 23 որոշումը՝ «Հայաստանի Հանրապետության Շիրակի մարզի Ազատան համայնքի 48-րդ փողոց թիվ 24 հասցեում գտնվող համայնքային սեփականություն հանգիսացող Ազատանի միջնակարգ դպրոցի երկհարկանի մասնաշենքը և 0,99807 հեկտար բնակավայրերի նպատակային նշանակության հասարակական կառուցապատման գործառնական նշանակության հողամասը Հայաստանի Հանրապետությանը նվիրելու և Հայաստանի Հանրապետության Շիրակի մարզի Ազատանի համայնքի ավագանու 2020 թվականի հունվարի 24-ի թիվ 6 որոշումն անվավեր ճանաչելու մասին»՝ համաձայն որի առաջարկվում է ՀՀ Շիրակի մարզ համայնք Ազատան 48-րդ փողոց թիվ 24 հասցեում գտնվող 1 158․75 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0․99807 հեկտար մակերեսով հողամասը (այսուհետ՝ Գույք) նվիրատվության կարգով փոխանցել Հայաստանի Հանրապետությանը։ 
[bookmark: _GoBack]Հիմք ընդունելով Ազատան համայնքի ավագանու կողմից կայացված որոշումը (պատճենը կցվում է)՝ մշակվել է «Գույքի նվիրատվությունն ընդունելու, գույք ամրացնելու, գույք հետ վերցնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծ, համաձայն որի նախատեսվում է  ընդունել ՀՀ Շիրակի մարզ համայնք Ազատան 48-րդ փողոց թիվ 24 հասցեում գտնվող 1 158․75 քառ. մետր մակերեսով շենք-շինությունների, ինչպես նաև դրանց զբաղեցրած, օգտագործման ու սպասարկման համար հատկացված 0․99807 հեկտար մակերեսով հողամասի նվիրատվությունը Հայաստանի Հանրապետությանը և ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)՝ ՀՀ կառավարության և Ասիական զարգացման բանկի միջև իրականացվող «Սեյսմիկ անվտանգության բարելավման ծրագրի» շրջանակներում ՀՀ Շիրակի մարզի Ազատան համայնքում միջնակարգ դպրոցի շահագործման նպատակով, որից հետո նախատեսվում է «Հայաստանի Հանրապետության Շիրակի մարզի Ազատանի միջնակարգ դպրոց» պետական ոչ առևտրային կազմակերպությանն (այսուհետ՝ Կազմակերպություն) անհատույց օգտագործման իրավունքով ամրացված Կոմիտեի տնօրինության պետական սեփականություն հանդիսացող Հայաստանի Հանրապետության Շիրակի մարզ, համայնք Ազատան 19-րդ փողոց թիվ 17 հասցեում գտնվող 2027.99 քառ. մետր մակերեսով շենք- շինությունները և դրանց զբաղեցրած, օգտագործման ու սպասարկման համար հատկացված 1 հեկտար հողամասը հետ վերցնել Կազմակերպությունից և լուծել Կազմակերպության հետ 2014 թվականի օգոստոսի 15-ին կնքված թիվ 77/0014 անհատույց օգտագործման պայմանագիրը, որից հետո միայն նախատեսվում է Կազմակերպության հետ կնքել  Գույքի անհատույց անժամկետ օգտագործման նոր պայմանագիր։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Շիրակի մարզ համայնք Ազատան 48-րդ փողոց թիվ 24 հասցեում գտնվող 1 158․75 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0․99807 հեկտար մակերեսով հողամասը Կոմիտեին ամրացնելը բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրատվությունն ընդունելու, գույք ամրացնելու, գույք հետ վերցնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
